
Efni: Frumvarp til laga um Lýðheilsustöð.

Vísað er til bréfs heilbrigðis- og trygginganefndar Alþingis dags. 30. janúar 2003 þar sem 
óskað var eftir umsögn slysavamaráðs um fiumvarp til laga um Lýðheilsustöð.

Slysavamaráð hefur áður fjallað um frumvarpið og skilað ítarlegu áliti og er vísað til 
þess.

Sem fyrr fagnar slysavamaráð því að lagt hafí verið fram lagafrumvarp sem fjallarum hið 
mikilvæga málefni lýðheilsu. Full ástæða er til að efla og samræma hið margþætta 
lýðheilsustarf sem sinnt er af ijölmörgum aðilum hérlendis. Þannig er grunnhugmyndin 
að baki frumvarpinu góð að mati slysavamaráðs. Hins vegar telur slysavamaráð að 
útfærslan á þessari grunnhugmynd sé ófullkomin eins og hún liggur fyrir í frumvarpinu 
nú. Slysavamaráð leggur því til að frekari umræða og vinna fari fiam um málið.

Ef niðurstaðan verður sú að málið verður afgreitt á yfirstandandi þingi þá er það skoðun 
slysavamaráðs að það þurfí í það minnsta að gera róttækar breytingar á 8. gr. 
frumvarpsins. Þessar br&lingar þurfaeinkum að lúta að því að:

1. Tryggja lagagrundvöll Slysaskrár Islands með fullnægjandi hætti. I frumvarpinu 
stendur nú að slysaskrá skuli varðveitt hjá landlækni. Slysaskrá þarf einnig að 
vera á ábyrgð og undir forræði landlæknis þó slysavamaráð muni áfram koma að 
stefnumótun skrárinnar. Þetta er sérstaklegi mikilvægt þegar Slysaskrá Islands 
og slysavamaráð munu ekki lengir bæði heyra undir landlækni.

2. Færa þarf kjamann úr núverandi lögum um slysavamaráð inn í 8. grein 
frumvarpsins. I núverandi lögum um slysavamaráð er greint frá megintilgangi 
ráðsins sem er að stuðla að fækkun slysa. Þeim tilgangi skal ráðið ná með ýmsum 
aðgerðum sem tilgreindar eru í 7 liðum. Einn liðurinn snýr að því að stuðla að 
samræmdri skráningu slysa og er sá liður tekinn upp í því frumvarpi sem hér er til



umræðu. Slysavamaráð leggur áherslu á að aðrir liðir úr 2. gr. laga um 
slysavamaráð séu einnig tilgreindir í frumvarpi til laga um Lýðheilsusstöð.

Til viðbótar við breytingar á 8. gr. þarf að tryggja með óyggjandi hætti fjárhagslegan 
rekstrargrundvöll slysaskrár sem tekur til dagslegs reksturs skrárinnar og vinnu við 
úrvinnslu upplýsinga og miðlun þeirra. Jafnframt þarf að tryggja fjárhagslegan grundvöll 
slysavamaráðs í heild sinni.

Slysavamaráð bendir að lokum jafnframt á að í athugasemdum mætti taka fram að meðal 
verkefna slysavamaráðs sé að stuðla að faskkun slysa, þ.m.t. umferðarslysa.

